
    İyunun 9-da – Milli Qurtuluş
Günü ərəfəsində Naxçıvan Muxtar
Respublikası Ali Məclisində Azər-
baycan Respublikasının “Hərbi xid-
mətlərə görə” medalının və Prezident
mükafatlarının təqdimat mərasiminin
keçirilməsi yuxarıda söylənənlər fo-
nunda öz sahəsində fərqlənənlərin
əməyinin qiymətləndirilməsinin,
ümumilikdə, insan amilinə verilən
dəyərin davamı ilə xarakterizə olunur. 
     Naxçıvan Muxtar Respublikası
Ali Məclisinin Sədri cənab Vasif
Talıbov təltif olunanları və mükafat
alanları təbrik edərək demişdir: “Təltif
olunmaq fərqlənmək deməkdir. O
şəxslər fərqlənir ki, onlar başqala-
rından daha çox səy göstərir, çalışır
və öz işlərini nümunə səviyyəsinə
yüksəldirlər. Təltiflər və Prezident
mükafatları əlamətdar bir gündə
təqdim olunur. 1993-cü il iyunun
9-da ümummilli liderimiz Heydər
Əliyev Azərbaycan xalqının, o cüm-
lədən ziyalıların tələbi ilə Naxçıvan-
dan Bakıya qayıtmış, iyunun 15-də
isə Azərbaycan Ali Sovetinin Sədri
seçilmişdir. Bununla da 15 iyun
Azərbaycan tarixinə Milli Qurtuluş
Günü kimi daxil olmuşdur. Belə bir
əlamətdar gündə təltif və mükafat-
ların təqdim olunması ölkəmizdə
uğurla davam etdirilən Heydər Əliyev
siyasətinin bəhrəsidir. Bu gün Azər-
baycan inkişaf edir. Ölkəmizdə sa-
bitlik və rifah var, fərqlənənlərin
əməyi qiymətləndirilir. Bu nümunəni
əsas götürən hər bir şəxs isə dövlətinə,
xalqına və işinə sədaqətli olur, öz
vəzifələrini layiqincə yerinə yetirir”. 
    Ali Məclisin Sədri təltif olunanları
Milli Qurtuluş Günü münasibətilə
təbrik etmiş, medalları və Azərbaycan
Respublikası Prezidentinin müka-
fatlarını təqdim etmişdir.
    Son 30 ilin Naxçıvanının tarixinə
yazılan ən başlıca uğurlardan biri
də muxtar respublikanın enerji təh-
lükəsizliyinin təmin olunmasıdır.
Vaxtilə idxal hesabına enerji tələbatını
ödəyən muxtar respublikada hazırda
elektrik enerjisinin geniş ixrac im-
kanları vardır. Qəbul olunmuş Dövlət
proqramlarının uğurlu icrası diyarı-
mızda elektroenergetika infrastruk-
turunun müasir tələblər səviyyəsində
qurulmasına səbəb olub. Ölkə Pre-
zidenti cənab İlham Əliyevin dediyi
kimi: “…Naxçıvan Muxtar Res-
publikasında tikilmiş su elektrik
stansiyalarının generasiya gücü bü-
tün muxtar respublikanın tələbatını
ödəmək iqtidarındadır. Vaxtilə İran-
dan və Türkiyədən elektrik enerjisi
alan Naxçıvan Muxtar Respublikası
indi özünü tam təmin edir və eyni
zamanda orada ixrac potensialı da
yaranmışdır. O cümlədən bütövlükdə
ölkəmizdə bu gün ixrac potensialı
var və biz elektrik enerjisini idxal
edən ölkədən elektrik enerjisini
ixrac edən ölkəyə çevrilmişik”.
    Bu sahədə görülən işlərin davamı
olaraq iyunun 10-da – Milli Qurtuluş
Günü ərəfəsində Ali Məclisin Sədri
cənab Vasif Talıbov Ordubad rayo-

nunun Tivi kəndində olmuş, burada
tikiləcək yeni su elektrik stansiyasının
layihəsinə baxmışdır.
     Muxtar respublika rəhbəri yeni
su elektrik stansiyasının əhəmiyyətini
vurğulayaraq demişdir ki, muxtar
respublikanın illik elektrik enerjisi
tələbatı 450 milyon kilovat-saata ya-
xındır ki, bunun da 230 milyon kilo-
vat-saatdan çoxu alternativ və bərpa
olunan enerji mənbələri hesabına is-
tehsal olunur. Bu da muxtar respub-
likanın illik elektrik enerjisi istehsa-
lının 55 faizə yaxınını təşkil edir.
Yeni tikiləcək Tivi Su Elektrik Stan-
siyasında isə illik 47 milyon kilovat-
saat elektrik enerjisi istehsal ediləcək
ki, bu da tələbatın 9-10 faizinə bəra-
bərdir. Ona görə də bu stansiyanın
tikilməsi mühüm əhəmiyyət daşıyır.
    Ali Məclisin Sədri stansiya isti-
fadəyə verildikdən sonra muxtar
respublikanın illik enerji tələbatının
70 faizə yaxınının bərpa olunan
enerji mənbələri hesabına ödənilə-
cəyini bildirmiş, stansiyanın bünöv-
rəsinə beton qarışığı tökmüş, tikinti
işlərinə başlanılması və keyfiyyətə
diqqət yetirilməsi barədə tapşırıqlar
vermiş, xatirə şəkli çəkdirmişdir.
    Həmin gün Ali Məclisin Sədri
Ordubad rayonunun Biləv kəndində
yenidən qurulması nəzərdə tutulan
nasos stansiyasının mövcud vəziyyəti
ilə maraqlanmışdır.
     Dövlətçilik tariximizə qızıl hərf-
lərlə yazılan 1993-cü ilin 15 İyun –
Milli Qurtuluş Günündən ötən dövr
ərzində Azərbaycan dünyanın dinamik
inkişaf edən, modernləşən, beynəlxalq
miqyasda nüfuzu gündən-günə artan
və möhtəşəm iqtisadi uğurlara imza
atan dövlət kimi tanınır. Dahi şəx-
siyyətin müəyyənləşdirdiyi yolu uğur-
la davam etdirən  Prezident cənab
İlham Əliyevin həyata keçirdiyi ardıcıl
siyasət nəticəsində Azərbaycan dünya
birliyində öz layiqli yerini tutur, müs-
təqilliyini daha da möhkəmləndirir,

ölkəmizdə insan amili başlıca prioritet
olaraq diqqətdə saxlanılır. 
    İyunun 15-də – Milli Qurtuluş
Günündə Naxçıvan şəhərində Azər-
baycan Respublikasının ərazi bü-
tövlüyünün müdafiəsi zamanı sağ-
lamlıq imkanları məhdudlaşmış
1 nəfərə mənzil, hərbi xidmət vəzi-
fələrinin icrası zamanı sağlamlıq
imkanları məhdudlaşmış 1 nəfərə,
Azərbaycan Respublikasının ərazi
bütövlüyünün müdafiəsi uğrunda
sağlamlıq imkanları məhdudlaşmış
3 nəfərə, eləcə də Çernobıl Atom

Elektrik Stansiyasında baş vermiş
qəzanın aradan qaldırılmasında iş-
tirak edən 1 nəfərə “NAZ Lifan-
330” markalı minik avtomobillərinin
təqdim edilməsi Azərbaycanda və
onun Naxçıvan Muxtar Respubli-
kasında qayğıya ehtiyacı olanlara,
ümumilikdə isə insan amilinə verilən
dəyərdir. 
     Ali Məclisin Sədri Vətən qarşısında
xidməti borclarını layiqincə yerinə
yetirmiş şəxslərin dövlətimiz tərəfin-
dən layiqincə qiymətləndirildiyini,
bütün bunların Azərbaycanda Heydər
Əliyev siyasi xəttinin uğurla davam
etdirilməsinin və ölkəmizin iqtisadi
qüdrətinin nəticəsi olduğunu bildirmiş,
dövlət və Vətən qarşısında xidməti
olanlara göstərilən bu qayğının gənc -
lərimiz üçün də nümunəyə çevrildiyini
vurğulayaraq mənzil və avtomobillə
təmin olunanlara təşəkkürünü bildir-
miş, mənzilin orderini və avtomobil-
lərin açarlarını təqdim etmişdir. 
    Həmin gün Heydər Əliyev Mu-
zeyinin qarşısında muzeyin fondunda
saxlanan rəsm əsərlərinin və xalça-
ların sərgisi açılmışdır. Ali Məclisin
Sədri cənab Vasif Talıbov sərgiyə
baxmış, ölkəmizdə ümummilli li-
derimizə həsr olunmuş minlərlə rəsm
əsərinin, portretin olduğunu qeyd
etmiş, bunları Vətəninə, xalqına,
dövlətinə ləyaqətlə xidmət edən dahi
şəxsiyyətə olan xalq sevgisinin nə-
ticəsi kimi dəyərləndirmişdir. 
     Ulu öndərin Naxçıvan Muxtar
Respublikasına ən böyük töhfələrin-
dən biri də böyük şəxsiyyətin adını
daşıyan Hərbi Liseydir. Liseyin bu
il artıq 20-ci buraxılışı oldu. İyunun
17-də Hərbi Liseydə bu münasibətlə
keçirilən tədbirdə iştirak edən cənab
Vasif Talıbov kursant, zabit və müəl-
limləri, tədbir iştirakçılarını təbrik
edərək Azərbaycanda ordu qurucu-
luğunun əsasının ümummilli liderimiz
Heydər Əliyev tərəfindən qoyuldu-
ğunu, ötən əsrin 70-ci illərində hərbçi

kadrların hazırlanması ilə başlanan
bu prosesin dahi şəxsiyyətin Naxçıvan
Muxtar Respublikası Ali Məclisinin
Sədri işlədiyi dövrdə ilk milli ordu
qurumunun yaradılması, ölkəmizdə
yenidən siyasi hakimiyyətə qayıt-
dıqdan sonra isə Silahlı Qüvvələrin
formalaşdırılması ilə davam etdiril-
diyini vurğulamışdır. Ali Məclisin
Sədri bu sahədə görülən işlərin tərkib
hissəsi olaraq ulu öndərin sərəncamı
ilə 1998-ci ildə Cəmşid Naxçıvanski
adına Hərbi Liseyin Naxçıvan filia-
lının, ölkə Prezidentinin sərəncamı

ilə 2004-cü ildə filialın əsasında
Heydər Əliyev adına Hərbi Lisey
yaradıldığını bildirmiş və demişdir:
“Heydər Əliyev adına Hərbi Lisey
Azərbaycanda ixtisaslı hərbçi kadr-
ların hazırlanması işinə mühüm
töhfə verir. 56 kursantla fəaliyyətə
başlayan liseydə hazırda 314 kursant
təhsil alır və bu gün 20-ci buraxılış
mərasimi keçirilir. Ötən dövrdə Hərbi
Liseyi 3300-dən artıq kursant biti-
rərək ali hərbi məktəblərə qəbul ol-
muşdur. Azərbaycan Respublikasının
Silahlı Qüvvələrində liseyin 2 minə
yaxın məzunu zabit kimi xidmət
edir. Bu gün Heydər Əliyev adına
Hərbi Liseyin kursantlarının tim-
salında sağlam, vətənpərvər və əqidəli
gəncliyimizi, etibarlı gələcəyimizi
görür və bununla fəxr edirik!”
     Ali Məclisin Sədri buraxılış mü-
nasibətilə kursantları təbrik etmiş,
qarşıya qoyulan vəzifələrin icrasında,
gələcək təhsildə və xidmətdə onlara
uğurlar arzulamış, əlaçı kursantlara
attestatları təqdim etmiş, zabit, müəllim
və kursantları mükafatlandırmışdır. 
     Blokadanın ilk illərində kəsilərək
yanacaq kimi evlərin qızdırılmasında
istifadə olunan ağacların kötüklərinin
yaratdığı mənzərəni ümummilli
liderimiz böyük yanğı ilə “təbiət qə-
biristanlığı” adlandırırdı. O illərdən
bu illərədək ötən dövrdə muxtar res-
publikanın ümumi ərazisinin 20 faizə
qədəri yaşıllıqlarla örtülmüşdür. Hansı
ki ötən əsrin 90-cı illərinin əvvəllə-
rində bu göstərici yalnız 0,6 faizə
bərabər idi. Bütün bunlara isə artıq
ənənə şəklini almış iməciliklər sa-
yəsində nail olunub. İyunun 20-də
muxtar respublikada keçirilən növbəti
iməciliklər illərin bəhrəsi olan yaşıllıq
zolaqları və meyvə bağlarına aqro-
texniki qulluq göstərilməsi məqsədi
daşımışdır. İməcilikdə iştirak edən
Ali Məclisin Sədri meyvə bağlarına
qulluğun davam etdirilməsi barədə
tapşırıqlar vermişdir.

     Naxçıvanda insan amilinin əsas
prioritet olduğunu təsdiqləyən mə-
sələlərdən biri də burada həmişə
sakin lərin rahatlığına diqqət və qayğı
göstərilməsidir. İyunun 22-də Nax-
çıvan Şəhər Nəqliyyat İdarəsinə 6 yeni
avtobusun təqdim olunması da bu
qayğının davamıdır. Bu münasibətlə
keçirilən tədbirdə iştirak edən Ali
Məclisin Sədri çıxış edərək demişdir
ki, muxtar respublika daxilində bütün
yaşayış məntəqələrini əhatə etməklə
140-a yaxın marşrut xəttində dövlət
və şəxsi nəqliyyat vasitəsilə, eləcə

də taksilərlə əhaliyə sərnişindaşıma
xidməti göstərilir. Bu da xidmətin
düzgün rəqabət şəraitində təşkilinə
hesablanıb. Təqdim olunan yeni av-
tobuslar Naxçıvan şəhərdaxili mar -
şrutunda fəaliyyət göstərəcəkdir. Nax-
çıvan şəhərinin muxtar respublikanın
paytaxtı olduğunu, buna görə də hər
gün rayon mərkəzi və kənd lərdən
Naxçıvan şəhərinə marşrutlar işlədi-
yini, əhalinin Naxçıvan şəhərinə daha
çox gəldiyini vurğulayan Ali Məclisin
Sədri bütün bunların şəhərdaxili sər-
nişindaşıma xidmətinin müasir tələblər
səviyyəsində qurulmasını zəruri et-
diyini, tələbata uyğun alınan müasir
avtobusların sərnişinlərə yüksək sə-
viyyəli xidmət göstərməyə imkan
verəcəyini bildirmişdir. Eyni zamanda
yeni avtobusların sərnişindaşıma xid-
mətini yaxşılaşdırmaqla yanaşı, həm
də 12 nəfərin işlə təmin olunacağını
qeyd edən muxtar respublika rəhbəri
avtobuslardan istifadə edəcək sürü-
cülərin seçiminə diqqət yetirilməsi
və xidmətin təşkili ilə bağlı tapşırıqlar
vermişdir.
    Muxtar respublikamızda ulu  öndər
Heydər Əliyevin müəyyənləşdirdiyi
inkişaf xəttinin uğurla həyata keçi-
rilməsinin nəticəsidir ki, bu gün
 qəsəbələrimiz şəhərləşir, kəndlərimiz
qəsəbə statusu alır. Azərbaycan Res-
publikası Prezidentinin 2020-ci il
iyunun 12-də imzaladığı “Naxçıvan
Muxtar Respublikasının Babək ra-
yonunun inzibati ərazi bölgüsündə
qismən dəyişiklik edilməsi haqqında”
Azərbaycan Respublikası Qanununa
əsasən Babək qəsəbəsinə şəhər, Neh-
rəm və Cəhri kəndlərinə isə qəsəbə
statusu verilməsi Naxçıvanın sürətli
inkişaf yolunda olmasının bariz gös-
təricisidir. İyunun 24-də Babək Rayon
Mədəniyyət Sarayında Babək şəhə-
rinin, Nehrəm və Cəhri qəsəbələrinin
təqdimat mərasimi keçirilmiş, Ali
Məclisin Sədri cənab Vasif Talıbov
çıxış edərək qərarın qəbuluna görə
Azərbaycan Respublikasının Prezi-
denti cənab İlham Əliyevə dərin min-
nətdarlığını, hörmət və ehtiramını
bildirmiş, bütün rayon əhalisini təbrik
etmişdir.  Ali Məclisin Sədri demişdir
ki, yaşayış məntəqələrinin böyüməsi,
məskunlaşmanın artması, yeni qəsəbə
və şəhərlərin yaranması müstəqil
Azərbaycanın inkişaf reallıqlarıdır.
Bu gün ölkə Prezidenti tərəfindən
davam etdirilən ulu öndər Heydər
Əliyev siyasi xəttinin bəhrəsi inkişaf
edən Babək şəhəri, Nehrəm və Cəhri
qəsəbələridir. Babək rayonunun in-
zibati ərazi bölgüsündə edilən dəyişik -
lik qarşıya daha mühüm vəzifələr
qoyur. Bundan sonra da rayonda
sosial-iqtisadi inkişaf təmin edilməli,

Müasir Naxçıvan ümummilli lider Heydər Əliyevin müəyyənləşdirdiyi 
inkişaf strategiyasının düzgün həyata keçirilməsinin bəhrəsidir

Bunu ötən ayın ümumi mənzərəsində bir daha gördük

    “Mənim üçün xalqın mənə göstərdiyi etimaddan və etibardan yüksək
mükafat yoxdur”, – deyən ümummilli liderimiz Heydər Əliyevin yenidən
siyasi hakimiyyətə qayıdışı Azərbaycanın qurtuluş tarixi, azərbaycanlıların
xilası oldu. Ölkəmizə ikinci dəfə rəhbərliyə gedən yolu Naxçıvandan
keçən ulu öndərimiz muxtar respublikanın ən ağır günlərini burada nax-
çıvanlılarla birgə blokada şəraitində yaşadı. Bu qədim diyarın hərtərəfli
blokadasının yarılmasında, insanların aclıqdan, səfalətdən, torpaqlarımızın
işğal təhlükəsindən xilasında böyük fəaliyyəti ilə tarix yazdı. Dahi
şəxsiyyətin bütün sahələrdə tənəzzülə uğrayan Naxçıvanda illər öncə
müəyyənləşdirdiyi inkişaf strategiyası zaman-zaman burada kompleks is-
lahatların həyata keçirilməsi, bu yolun düzgün və ardıcıl şəkildə davam
etdirilməsi yüksək inkişaf göstəriciləri ilə nəticələnmişdir. Sabitlik, hərtərəfli
inkişaf, rifah, insan amilinə verilən dəyər 30 il bundan öncəki Naxçıvanla
bugünkü Naxçıvanın müqayisəolunmaz göstəriciləridir. 

     Naxçıvan Qarnizonu Qoşun-
larında növbəti ixtisas hazırlığı
kurslarının başa çatması mü-
nasibətilə buraxılış mərasimi
 keçirilib.
    Mərasimdə əvvəlcə Azərbay-
can Respublikasının Dövlət
Himni səsləndirilib.
    Tədbirdə çıxış edən polkovnik Meh-
man Gülməmmədov kurslar zamanı
kursantların müasir silah nümunələrindən
döyüş şəraitində bacarıqla istifadə etmək
vərdişlərinə yiyələnmələri üçün müxtəlif
növ atıcı və iriçaplı silahlardan praktik
atışların, bütün növ zirehli tank texni-
kalarından sürücülük və atış çalışmala-
rının yerinə yetirildiyini bildirib. 
    Məzunlar adından çıxış edən Toğrul
Kərimov söz verib ki, dövlət qayğısın-
dan və xalq-ordu birliyindən güc alaraq
xidmət yerlərində peşəkar hərbçi kimi
Vətənin müdafiəsində ayıq-sayıq da-
yanacaqlar.
    Naxçıvan Qarnizonunun rəisi, gene-
ral-polkovnik Kərəm Mustafayev muxtar
respublikamızda Vətənə sədaqətli, pe-
şəkar hərbçi kadrların hazırlandığı kurs-
ları uğurla başa vuran gənclərimizin gə-

ləcəkdə xidmətlərini nümunəvi şəkildə
davam etdirəcəklərini deyib. 
    General-polkovnik Kərəm Musta-
fayev zabit, gizir, müddətdən artıq
həqiqi hərbi xidmət hərbi qulluqçusu
və qadın hərbi qulluqçu kurslarını başa
vuran və hər zaman dövlət qayğısını
üzərlərində hiss edən məzunları təbrik
edərək gələcək xidmətlərində uğurlar
arzulayıb. 
    Çıxışların ardından məzunlara rütbə,
sertifikat və hədiyyələr təqdim edilib,
nümunəvi xidməti ilə fərqlənən hərbi
qulluqçular mükafatlandırılıblar. 
    Məzunların ixtisaslarına uyğun və-
zifələrə təyin olunmaları ilə bağlı im-
zalanmış əmrlər şəxsi heyətə çatdırılıb,
xatirə lövhələrinə buraxılış emblemləri
vurulub və tribuna önündən təntənəli
keçid olub.

Buraxılış mərasimi keçirilib

     Şahbuz Rayon İcra Ha-
kimiyyəti tərəfindən bağ-
lardan toplanan 3 min 890
kiloqram ərik, alça, alma
və gilənar hərbi hissəyə
təhvil verilib.
    Məhsulun hərbi hissəyə təhvil ve-
rilməsi ilə bağlı keçirilən tədbirdə Şah-
buz Rayon İcra Hakimiyyətinin şöbə
müdiri Vüqar Muradov xalq-ordu bir-

liyindən danışıb.
Sonra hərbi hissə-

nin zabiti Məhəmməd
Məmmədov göstəri-
lən diqqətə görə min-
nətdarlıq edib.

    Qeyd edək ki, bir neçə gün əvvəl də
4 min 350 kiloqram meyvə hərbi hissəyə
təhvil verilib.

Nəriman NƏCƏFOV

Hərbi hissəyə 4 tona yaxın meyvə
təhvil verilib

    Pandemiyanın təsiri nəticəsin-
də iqtisadi şəraitin dəyişməsi ilə
əlaqədar tətbiq edilən müvəqqəti
vergi rejiminə uyğun olaraq  bu
təsirə məruz qalan fəaliyyət sa-
hələri üzrə sadələşdirilmiş ver-
ginin ödəyicisi olan ictimai iaşə
xidməti və sərnişin daşımaları
həyata keçirən vergiödəyiciləri
üzrə 50 faiz, pandemiyanın təsi-
rinə məruz qalan fəaliyyət sahələri
üzrə mənfəət (gəlir) vergisi reji-
mində çalışan vergiödəyiciləri
üzrə əldə edilən mənfəətin (gəli-
rin) 75 faizi miqdarında vergi
güzəştləri verilib. Digər tərəfdən
qeyd edilən sahələrdə fəaliyyət
göstərən sahibkarlıq subyektləri
əmlak və torpaq vergilərindən
tam məbləğdə azad olunur. Qeyd
olunmalıdır ki, tətbiq edilən mü-
vəqqəti vergi rejiminə uyğun ola-
raq sadalanan güzəşt və azad -
olmalar 2020-ci il 1 yanvar tari-
xindən etibarən bir il müddətinə
qüvvədə qalacaq.
    Digər tərəfdən “Sosial sığorta
haqqında” Azərbaycan Respub-
likası Qanununa edilən dəyişikliyə
əsasən pandemiyanın təsirinə mə-
ruz qalan fərdi sahibkarların və
müxtəlif sahələrdə fəaliyyət göstərən
şəxslərin sosial sığorta öhdəlikləri
və sosial sığorta yükü azaldılıb.
2020-ci il aprelin 1-dən 2021-ci
il yanvarın 1-dək ticarət və tikinti
sahələrində sahibkarlıq fəaliyyəti

ilə məşğul olan fiziki şəxslər ölkə
üzrə müəyyən olunmuş minimum
aylıq əməkhaqqının (250 manat)
25 faizi, digər sahələrdə sahibkar -
lıq fəaliyyəti ilə məşğul olan fi-
ziki şəxslər isə 15 faizi məblə-
ğinin Naxçıvan şəhərində 80
faizi, rayon inzibati ərazi va-
hidlərinin inzibati mərkəzi olan
inzibati ərazi vahidlərində və
qəsəbələrdə 60 faizi, kənd yer-
lərində 50 faizi miqdarında məc-
buri dövlət sosial sığortahaqqı
ödəyəcəklər.
    Məlum olduğu kimi, sosial sı-
ğorta haqları ilə bağlı yığımlar
Dövlət Vergi Xidməti tərəfindən
həyata keçirilir. Ölkə üzrə müəy-
yən olunmuş minimum aylıq
əməkhaqqının artması ilə bərabər
bəzi fərdi sahibkarların və torpaq
mülkiyyətçilərinin məcburi dövlət
sosial sığorta haqları isə optimal-
laşdırılıb. Fərdi qaydada toylarda,
şənliklərdə və digər tədbirlərdə
aparıcılıq, çalğıçılıq, rəqqaslıq,
aşıqlıq, məzhəkəçilik, fərdi foto,
audio-video xidmətləri (fotostu-
diyalar istisna olmaqla) və digər
oxşar fəaliyyətlə məşğul olanların
məcburi dövlət sosial sığortahaqqı
minimum aylıq əməkhaqqının
(250 manat) 5 faizi miqdarında,
çəkməçi, pinəçi, fərdi qaydada
bərbər, dərzi və digər oxşar fəa-
liyyətlə məşğul olanların məcburi
dövlət sosial sığortahaqqı mini-

mum aylıq əməkhaqqının (250
manat)  3 faizi miqdarında müəy-
yən olunub. Həmçinin mülkiy-
yətində olan kənd təsərrüfatına
yararlı torpaqları istifadə edən fi-
ziki şəxslərin  ailə üzvlərinin hər
biri üçün məcburi dövlət sosial
sığortahaqqı torpağın sahəsindən
asılı olaraq minimum aylıq əmək-
haqqının göstərilən dərəcələri üzrə
hesablanmasında da dəyişiklik
edilib. Belə ki, fiziki şəxslərin
torpaq mülkiyyəti  5 hektaradək
olduqda minimum aylıq əmək-
haqqının 2 faizi (5 manat), 5 hek-
tardan 10 hektaradək olduqda mi-
nimum aylıq əməkhaqqının 6 faizi
(15 manat), 10 hektardan yuxarı
olduqda isə minimum aylıq əmək-
haqqının 10 faizi (25 manat) miq-
darında müəyyənləşdirilib. Azər-
baycan Respublikasının Vergi Mə-
cəlləsi ilə müəyyən olunmuş qay-
dada “Fərqlənmə nişanı” alan av-
tomobil nəqliyyatı vasitələri ilə
sərnişin və yük daşımalarını həyata
keçirən vergiödəyiciləri isə mini-
mum aylıq əməkhaqqının 6 faizi
(15 manat) miqdarında məcburi
dövlət sosial sığortahaqqı ödəyə-
cəklər. Nəzərə çatdıraq ki, yuxarıda
sadalanan dəyişikliklər 2 iyun
2020-ci il tarixdən tətbiq edilir və
2026-cı ilədək qüvvədə olacaq.

Naxçıvan Muxtar Respublikası 
Dövlət Vergi Xidmətinin 

mətbuat xidməti

Vergilərin və sosial sığorta haqlarının ödənilməsi
ilə bağlı yeniliklər tətbiq olunur 

     Naxçıvan Muxtar Respublikasında özəl sektora yaradılan əlverişli şərait güclü sahibkarlıq təbəqəsinin
formalaşması ilə nəticələnib. Hər bir sahibkar dövlətin dəstəyini və köməkliyini öz fəaliyyət sahəsində
aydın müşahidə edir. Görülən bu işlərin fonunda mövcud şəraitə uyğun olaraq vergiödəyicilərinə
güzəştlərin təqdim olunması üçün  Vergi Məcəlləsində müəyyən əlavə və dəyişikliklər edilibdir.

əhalinin məşğulluğu, rifahı və rahat
yaşayışı diqqətdə saxlanılmalı, tə-
sərrüfatlar daha da genişləndirilməli,
yeni istehsal və xidmət sahələri ya-
radılmalı, qanunun tətbiqi ilə bağlı
nəzərdə tutulan vəzifələr vaxtında
icra olunmalıdır. 
     Ölkəmizdə güclü, nizami və yük-
sək döyüş hazırlığına malik ordunun
yaradılması və inkişafı da ulu öndər
Heydər Əliyevin adı ilə bağlıdır. Dahi
şəxsiyyətin ölkəmizdə ilk dəfə siyasi
hakimiyyətə gəldiyi 1969-cu ildən
başlayaraq digər sahələrdə olduğu
kimi, ordu quruculuğu istiqamətində
də mühüm addımlar atılmışdır. Dahi
liderin şəxsi təşəbbüsü ilə hazırlanan
hərbçi kadrlar sonradan müstəqil
Azərbaycanın qüdrətli Milli Ordu-
sunun peşəkar komandan heyətini
təşkil etmişdir. Peşəkar ordunun ya-
radılmasına isə ötən əsrin 90-cı illə-
rində ulu öndər Heydər Əliyevin
rəhbərliyi ilə Naxçıvanda başlanılmışdır.
Azərbaycan Ordusu bu gün ölkə və-
təndaşlarının hər birinin qürur yeridir.
     İyunun 25-də Azərbaycan Res-
publikası Silahlı Qüvvələri Günü mü-

nasibətilə Naxçıvan Muxtar Respub-
likası Ali Məclisi Sədrinin yanında
Təhlükəsizlik Şurasının iclası keçi-
rilmiş, Ali Məclisin Sədri iclasda çıxış
edərək Naxçıvanda ordu quruculuğu
sahəsində görülən işlərə xronoloji ar-
dıcıllıqla nəzər salaraq demişdir:
“1998-ci ilin dekabrın 8-də isə Nax-
çıvan ordu korpusu yaradıldı. Ölkə-
mizdə və onun Naxçıvan Muxtar
Respublikasında dövrün tələbinə uy-
ğun olaraq ordu quruculuğu sahə-
sində görülən işlər bütün sahələrdə
inkişafı təmin etmişdi. Ümummilli
liderimiz Heydər Əliyev deyirdi ki,
“Güclü, qüdrətli ordu Azərbaycanın
dövlət müstəqilliyini əbədi etmək,
ölkə mizin ərazi bütövlüyünü təmin
etmək üçün əsas amildir, respubli-
kamızın sülh və əmin-amanlıq şə-
raitində yaşamasının təminatıdır”.
Bu gün ulu öndərimizin ordu qurucu -
luğu siyasəti ölkə Prezidenti cənab
İlham Əliyev tərəfindən uğurla davam
etdirilir. Azərbaycan Ordusu dünyanın
güclü orduları sırasında öz yerini
tutub. Görülən işlərin nəticəsi olaraq
Azərbaycan Respublikası Prezidentinin

2013-cü il 18 dekabr tarixli Fərmanı
ilə 5 saylı ordu korpusunun əsasında
Əlahiddə Ümumqoşun Ordu yaradılıb. 
    Azərbaycanda 26 iyun tarixi Si-
lahlı Qüvvələr Günü olaraq bayram
kimi qeyd olunur. Azərbaycan Res-
publikasının Prezidenti cənab İlham
Əliyevin həmin gün ərəfəsində –
2020-ci il 25 iyun tarixli Sərəncamına
əsasən Naxçıvan Hərbi Qarnizonunun
rəisi Kərəm Nəriman oğlu Mustafayevə
general-polkovnik ali hərbi rütbəsi
verilmiş, digər Sərəncamla isə
5 zabit orden və medallarla təltif
olunmuşdur. Ali Məclisin Sədri 26
iyun Azərbaycan Respublikası Silahlı
Qüvvələri Günü münasibətilə Silahlı
Qüvvələrimizin Naxçıvandakı ordu,
birləşmə və hissələrinin şəxsi heyətini,
onların ailə üzvlərini, şəhid ailələrini,
müharibə veteranlarını, muxtar res-
publika əhalisini təbrik etmiş, general -
polkovnik ali hərbi rütbəsini Kərəm
Mustafayevə təqdim etmişdir.
     Torpaqlarımızın qorunması, sər-
hədlərimizin təhlükəsizliyi muxtar
respublikamız üçün nə qədər strateji
əhəmiyyətə malikdirsə, strateji ərzaq

məhsulu olan taxılın bol olması da
bir o qədər vacibdir. Muxtar respub-
likada ərzaq təhlükəsizliyinin təmin
olunmasında torpaq və su ehtiyatla-
rından səmərəli istifadə, əkinçiliyin
inkişafı mühüm yer tutur. Mütərəqqi
irriqasiya sistemlərinin qurulması
əkin sahələrini genişləndirir, uzun
illər əkilməyən torpaqlarda bol məhsul
istehsalına zəmin yaradır. Xüsusilə
strateji ərzaq məhsulu taxıla olan tə-
ləbatın yerli istehsal hesabına ödə-
nilməsi, iqlim xüsusiyyətlərinə uyğun
keyfiyyətli toxum sortlarından istifadə
və məhsulun itkisiz yığılması qarşıda
duran əsas vəzifələrdəndir. İyunun
27-də “Bərəkət Toxumçuluq” Məhdud
Məsuliyyətli Cəmiyyətinin Kəngərli
rayonunun Böyükdüz kəndindəki

taxıl əkini sahəsində taxıl biçininin
gedişi və qarşıda duran vəzifələr ba-
rədə səyyar müşavirənin keçirilməsi
bu sahənin muxtar respublikada nə
qədər böyük diqqət və qayğı ilə əhatə
olunduğunun göstəricisidir. 
   Ali Məclisin Sədri cənab Vasif

Talıbov tədbirdə  çıxış edərək ərzaq
təhlükəsizliyinin təminatının əsasını
təşkil edən taxılçılığın inkişafı ilə
bağlı muxtar respublikada həyata
keçirilən çoxsaylı tədbirlərdən da-
nışaraq bildirmişdir ki, bütün bunlar
gələcəkdə də muxtar respublikanın
taxıl zəmilərindən yüksək nəticələr
əldə etməyə zəmin yaradır.
   Ali Məclisin Sədri bu işdə əməyi

olanlara təşəkkürünü bildirmiş, mü-
vafiq tapşırıqlar vermişdir.

    Azərbaycan Respublikasının
Prezidenti cənab İlham Əliyevin
2017-ci il 10 avqust tarixli Sərən-
camı ilə təsdiq edilən “Azərbaycan
Respublikasında tütünçülüyün in-
kişafına dair 2017-2021-ci illər
üçün Dövlət Proqramı” muxtar
respublikamızda tütünçülüyün in-
kişafına yeni vüsət verib.
    Diyarımızın ən böyük bölgələ-
rindən biri sayılan  Şərur rayonunda
bu bitkinin əkilib-becərilməsinə son
illərdə ciddi önəm verilir. Bu gün-
lərdə bölgənin tütünçülüklə məşğul
olan torpaq mülkiyyətçiləri ilə gö-
rüşüb həmsöhbət olmaq qərarına
gəldik. Rayonun Düdəngə kənd sa-
kini, Naxçıvan Muxtar Respublikası
Ailə Təsərrüfatları İctimai Birliyinin
sədri Mübariz Şirəliyevlə də söh-
bətimiz bu barədə oldu. 
    Rayonun Cəlilkəndi ərazisində
icarəyə götürdüyü 2,6 hektar sahədə
tütün əkdiyini bildirən zəhmətkeş
deyir:
    – Bu bölgənin təbii-iqlim şəraiti
tütünçülüyün inkişaf etdirilməsi

üçün olduqca əlverişlidir. Ötən əsrin
70-80-ci illərində rayonda hər il 3-
3,5 min ton yüksəkkeyfiyyətli quru
tütün istehsal olunurdu. İbadulla,
Ərəbyengicə, Axura, Həmzəli, Aşağı
və Yuxarı Yaycı kəndlərindəki ictimai
təsərrüfatlarda keyfiyyətli tütün ye-
tişdirilirdi. 3 nömrəli tütünçülük tə-
sərrüfatı kimi ixtisaslaşmış Püsyan
kəndindəki ictimai təsərrüfatda hər
il 250-300 ton quru tütün tədarük
olunurdu. Bu kənddə həm də me-
xaniki qurutma məntəqəsi tikilmişdi.
Təəssüf ki, 80-ci illərin sonlarında

kənd təsərrüfatında
yaranmış tənəzzül tü-
tünçülükdən də yan
keçmədi. Müstəqil-
liyinin ilk illərində
Azərbaycanda yeni
iqtisadi sistemə ke-
çidlə əlaqədar iqti-
sadiyyatın müxtəlif
sahələrində, o cüm-
lədən kənd təsərrü-

fatının gəlirli sahələrindən hesab
olunan tütünçülüyün inkişafında
müəyyən çətinliklər yaransa da, son
illərdə dövlət tərəfindən aparılan da-
vamlı və sistemli iqtisadi islahatlar
bu problemləri aradan qaldırmaqdadır.
Tütünçülüyün inkişafında əsas məq-
sədlərdən biri də bu sahəni dirçəltmək
hesabına kənd əhalisinin məşğullu-
ğunu təmin etməkdən ibarətdir. 
    Mübariz Şirəliyev onu da diq-
qətimizə çatdırdı ki, rayonda tü-
tünçülük ənənələrinin bərpası üçün
qarşıya qoyulan məqsədə çatmaqdan

ötrü möhkəm baza yaradılır. Dövlət
bu sahə ilə məşğul olanlara hər cür
köməklik göstərir. Tütünün şitilini
əldə etmək də çətin deyil. Onu “Ca-
han Tobacco” Məhdud Məsuliyyətli
Cəmiyyətindən alırlar. Hazırda tütün
sahəsində şitillərin dibi yumşaldılır,
gübrə verilir, suvarılır. 
    Bu bitki haqqında ətraflı məlumat
əldə etmək üçün  Naxçıvan Muxtar
Respublikası Kənd Təsərrüfatı Nazir -
liyinin şöbə müdiri Əsgər Həsənovla
da həmsöhbət olduq:
    – Tütünün kök sistemi mil şək-
lində olur, yaxşı şaxələnir və çoxlu
saçaqlar verir. İstiliksevən bitkidir.
Torpağın tipindən və botaniki sort-
lardan asılı olaraq tütün əkiləcək sa-
hələrdə şumun dərinliyi 27-30 san-
timetr olmalıdır. Nəzərə almaq la-
zımdır ki, şumun dərinliyi tütünün
keyfiyyətinə və məhsuldarlığına çox
təsir edir. Şum altına hektar hesabı
ilə gübrələmə aparılması yaxşı nəticə
verir. Şitil isə sahəyə şum qatında

torpağın temperaturu 10-12 dərəcəyə
çatdıqda, daha doğrusu, aprel-may
aylarında köçürülür. Basdırılan şitillər
sağlam, boyları 12-14 santimetr
uzunluğunda olmalıdır. Əgər torpaq
kifayət qədər nəm deyilsə, tarla su-
varılmalıdır. Vegetasiya dövründə
bitkilərin dibləri və cərgəaraları alaq-
lardan təmiz və yumşaq saxlanıl-
malıdır. Hər suvarmadan sonra torpaq
mütləq yumşaldılmalıdır. Birinci be-
cərmə şitil basdırıldıqdan 8-10 gün
sonra 6-8 santimetr dərinlikdə, son-
rakı becərmələr 10-15 gün fasilə ilə
10 santimetr dərinlikdə həyata ke-
çirilir. Vegetasiya suvarmaları şırımla
aparılır. Bu dövrdə yemləmə gübrə-
lərinin verilməsi bitkilərin məhsul-
darlığını xeyli yüksəldir.  
     Söhbətlərimizdən bir daha belə
qənaətə gəldik ki, muxtar respublikada
kənd təsərrüfatının bütün sahələri
kimi, tütünçülüyün də inkişafına gös-
tərilən qayğı öz bəhrələrini vermək-
dədir. Şərur rayonunda tütünçülüyə
marağın artması da bunun ifadəsidir.

- Ramiyyə ƏKBƏROVA

Gəlirli sahə olan tütünçülük inkişaf etdirilir

   Tariximizə ümummilli liderimiz Heydər Əliyevin Azərbaycanda siyasi
hakimiyyətə gəlməsi ilə əlamətdar ay kimi yazılan iyun ayının ümumi
mənzərəsində yenə də Naxçıvanın sürətli inkişafını, gələcəyə hesablanmış
prioritetlərə bu gün əsaslı zəmin yaradıldığını müşahidə etdik. Ötən
ayın xronikasını təşkil edən hadisələrin hər birində ulu öndərimizin ide-
yalarına sədaqət, onun müəyyənləşdirdiyi xəttin davam etdirilməsi muxtar
respublikanın hələ qarşıda daha böyük nailiyyətlərə sahib olacağından
xəbər verir. Çünki müasir Naxçıvan bu siyasətin uğurlu bəhrəsidir.

- Mətanət MƏMMƏDOVA

  – Hər birinizi xoş gördük re-
daksiyamızda. Razi müəllim,
sualı artıq ünvanlamışıq, ilk ola-
raq sizdən başlayaq.

    – Fərdi evlərin tikintisi ilə bağlı
müddəalar Azərbaycan Respubli-
kasının Şəhərsalma və Tikinti Mə-
cəlləsində öz əksini tapıb. Belə ki,
həmin məcəllənin müvafiq maddə-
lərinə uyğun olaraq göstərilir ki,
fərdi evlərin tikintisi üçün, ilk növ-
bədə, təyinat üzrə müvafiq torpaq
sahəsi mövcud olmalıdır. Torpaq
sahəsi dedikdə Torpaq Məcəlləsinin
4-cü maddəsində nəzərdə tutulmuş
dövlət torpaq kadastrında və torpaq
üzərində hüquqların dövlət qeydiy-
yatı sənədlərində, sərhədləri, ölçü-
ləri, coğrafi mövqeyi, hüquqi statusu,
təyinatı və digər göstəriciləri əks
etdirilmiş yer səthinin bir hissəsi
başa düşülür. Tikintinin aparılması
üçün torpaq sahəsinin mülkiyyətçisi
müvafiq icra hakimiyyətinə müraciət
edərək orada fərdi evin tikintisi
üçün icazə almalıdır. Barəsində
icazə tələb olunan  fərdi yaşayış
evinin tikintisi şəhərsalma və ti-
kintiyə dair normativ sənədlərin tə-
ləblərinə zidd olmadığı təqdirdə,
həmin icra hakimiyyəti orqanı ti-
kintiyə icazə verməlidir. 

  – İqbal müəllim, bəs sizin təm-
sil etdiyiniz qurumun bu işdə
vəzifələri nədən ibarətdir?

    – Təbii ki, Naxçıvan Şəhər İcra
Hakimiyyətinin müvafiq şöbəsi də
öz fəaliyyətini şəhərsalma və tikinti
qanunvericiliyinin tələbləri əsasında
qurur. Belə ki, bir az bundan əvvəl
adıçəkilən məcəllədə həm tikintisinə
icazə tələb olunmayan tikinti ob-
yektləri haqqında 79-cu maddənin,
həm də məlumatlandırma icraatı
haqqında 80-ci maddənin tələbləri
əsas götürülür. Məlumatlandırma
icraatı o deməkdir ki, əgər vətəndaş
mülkiyyətində, icarəsində və ya
istifadəsində olan torpaq sahəsində
fərdi ev tikməyə qərar veribsə,
bununla bağlı müvafiq icra haki-
miyyətinə məlumat verir. Eyni za-
manda qanunvericiliyə görə, tə-
yinatı üzrə tikiləcək evin mərtə-
bələrinin sayı 3-dən, hündürlüyü
12 metrdən, aşırımların uzunluğu
isə 6 metrdən çox olmamalıdır.
Binanın hündürlüyünün ölçüsünə
gəldikdə, bu, birinci yerüstü mər-
təbənin döşəməsinin üst hissəsin-
dən sonuncu mərtəbənin örtüyünün
alt hissəsinədək, yəni çardaqaltı
döşəmənin alt hissəsinədək nəzərdə
tutulur. Eyni zamanda vətəndaş
bizə müraciət edərkən, ondan ti-
kiləcək fərdi evin tikinti layihəsinin
yalnız zirzəmilərin, mərtəbələrin,
dam örtüklərinin planlarından,
kəsik lərdən və fasadlardan ibarət
memarlıq-planlaşdırma və tikinti
ərazisinin baş planı bölmələrinin
hazırlanması tələb olunur.

  – İqbal müəllim, az əvvəl tikin -
tisinə icazə tələb olunmayan ti-
kinti obyektlərinin adını çəkdiniz.
Bunlar hansı obyektlərdir? 

    – Tikintisinə icazə tələb olunma-
yan tikinti obyektləri qeyd etdiyimiz
kimi adını çəkdiyimiz məcəllənin
79-cu maddəsinin tələblərinə əsasən
müəyyən edilir. Məsələn, tutaq ki,
vətəndaş ona aid torpaq sahəsində
hündürlüyü ən çoxu 5 metrdən, sa-
həsi 100 kvadratmetri keçməyən
birmərtəbəli yardımçı tikili tikirsə,

bunun üçün icazə tələb olunmur.
Eyni zamanda bu qeyd olunan ölçü -
lər nəzərə alınmaqla kənd təsərrüfatı,
meşə təsərrüfatı və ya balıqçılıq
fəaliyyəti ilə bağlı obyektlərin inşası
üçün icazələr nəzərdə tutulmur.
Bundan əlavə, xüsusi mülkiyyətində
olan torpaq sahələrində həcmi ən
çox 60 kubmetr və dərinliyi ən çox
5 metr olan quyuların, həcmi ən
çox 200 kubmetr olan hovuzların,
tutumu 100 nəfərə qədər olan mü-
vəqqəti tikililərin, hündürlüyü ən
çox 3 metr və sahəsi ən çox 300
kvadratmetr olan istixanaların ti-
kintisi üçün icazə qanunvericilikdə
nəzərdə tutulmur.

  – Əkbər müəllim, vətəndaşlar
tərəfindən tikilən fərdi yaşayış
evlərinin, sadə dildə desək,
 sənədləşdirilməsi necə həyata
keçirilir?

    – Bu proses evin tikintisi tam
başa çatdırıldıqdan sonra başlayır.
Belə ki, vətəndaş ona verilmiş ti-
kilinin layihəsinin bir nüsxəsini
torpaq sahəsi üzərində hüquqları
təsdiq edən sənədlə birlikdə  Da-
şınmaz Əmlak və Torpaq Məsələ-
ləri üzrə Dövlət Xidmətinə təqdim
edir və həmin sənədlər əsasında
evin texniki pasportu hazırlanır.
Qeyd etmək istərdim ki, Şəhərsalma
və Tikinti Məcəlləsi qüvvəyə mi-
nənə, yəni 2013-cü ilədək bu sahədə
müəyyən çətinliklər var idi. Ancaq
məcəllənin qüvvəyə minməsindən
sonra  bu çətinliklər aradan qalxmış
oldu. Məcəllənin tələbinə əsasən
tikililər iki yerə ayrıldı. Əvvəlki
dövrdə tikilən evlər, məcəllənin
qüvvəyə minməsindən sonra tikilən
evlər və buna müvafiq olaraq da
təqdim olunan sənədlərdə fərqlilik
yarandı. Belə ki, məcəllə qüvvəyə
minməzdən əvvəl tikilən ev icarədə
və ya istifadədə olan torpaq sahə-
sində tikilmişsə, bu halda müraciət
edən şəxs torpaq sahəsi üzərində
icarə və ya istifadə hüququnu təsdiq
edən sənədi və tikilinin layihəsini
təqdim etməlidir. Yox, əgər torpaq
sahəsi məcəllənin qüvvəyə min-
məsinədək vətəndaşın mülkiyyə-
tində olubsa, o, sadəcə, torpaq sa-
həsi üzərində mülkiyyət hüququnu
təsdiq edən sənədi təqdim etməklə
həmin evə öz hüquqlarını rəsmi-
ləşdirə bilər. Eyni zamanda mə-
cəllənin qüvvəyə minməsindən
sonra da tikililər iki hissəyə bölü-
nür: icazə tələb olunan tikililər,
icazə tələb olunmayan tikililər. Bi-
rincisi odur ki, icazə tələb olunan
tikililər üçün yenə də torpaq sahəsi
üzərində istifadəni, icarəni və ya

mülkiyyət hüququnu təsdiqləyən
sənəd, tikiliyə icazə verilməsi haq-
qında müvafiq sərəncam, tikintinin
təsdiq olunmuş layihəsi tələb olu-
nur. Yox, əgər tikintisinə icazə
tələb olunmayan tikilidirsə, bu hal-
da torpağın icarəyə, istifadəyə və
ya mülkiyyətə verilməsini təsdiq
edən sənəd, tikilinin memarlıq və
planlaşdırma bölməsi tərəfindən
təsdiq olunmuş layihəsi tələb olu-
nur. Bu sənədlər təsdiq olunduqdan
sonra həmin əmlaklara yerində ba-
xış keçirilir, layihəyə uyğunluğu
yoxlanılır və heç bir fərqlilik yox-
dursa, vətəndaşın mülkiyyət hüququ
qeydiyyata alınaraq ona müvafiq
çıxarışlar verilir. 

  – Və baxış keçirilən zaman
əmlakın ünvanı da qeydiyyata
alınır.

    – Bəli, baxış zamanı əmlakın
ünvanı müəyyən deyilsə, onda o
ünvan sektoru tərəfindən müəyyən-
ləşdirilərək ona ünvan verilir. Yəni
ünvansız əmlak qeydiyyata alınmır. 

  – Vüqar müəllim, sizin rəh-
bərlik etdiyiniz idarə bu proses-
lərə  nəzarəti hansı qaydada hə-
yata keçirir?

    – Qeyd etmək istəyirəm ki, ti-
kinti obyektləri konstruktiv həllər,
texnogen və təbiət təsirləri baxı-
mından hər zaman potensial təhlükə
mənbəyi olduğundan, onların da-
yanıqlıq və etibarlılığının təmin
edilməsi daim qarşımızda duran
prioritet vəzifələrdəndir. Son dövr-
lər tikintidə təhlükəsizliyin təmin
olunması istiqamətində bir sıra
məqsədyönlü tədbirlər həyata ke-
çirilmiş və bu sahədə qanunvericilik
bazası təkmilləşdirilmişdir. Qanun-
vericiliyə əsasən mülkiyyət for-
masından və təyinatından asılı ol-
mayaraq, tikintisinə icazə tələb
olunan obyektdə aparılan tikinti-
quraşdırma işlərinə və barəsində
məlumatlandırma icraatının tətbiq
olunduğu obyektin tikintisinə bütün
mərhələlərdə dövlət nəzarəti həyata
keçirilir. Tikintiyə dövlət nəzarəti
tikinti-quraşdırma işləri başlanan
tarixdən tam başa çatdığı tarixə
qədər olan müddətdə Dövlət Ti-
kintidə Təhlükəsizliyə Nəzarət İda-
rəsi tərəfindən “Tikintiyə dövlət
nəzarətinin həyata keçirilməsi Qay-
daları”na uyğun olaraq həyata ke-
çirilir. Dövlət nəzarətinin həyata
keçirilməsi prosesində hər bir tikinti
obyektinə aid olan sənədlərin bir
nüsxəsi idarədə saxlanılır.
    Qeyd olunduğu kimi, qanunve-
riciliyin tələblərinə əsasən fərdi
yaşayış evlərinin tikintisi ilə bağlı

proseslər xeyli sadələşdirilib. Belə
ki, əvvəllər fərdi evlərin tikintisi
üçün yerli icra hakimiyyətindən
icazə tələb olunurdusa, yeni qay-
dalara əsasən bu, məlumatlandırma
icraatı ilə əvəz olunub. Yəni və-
təndaş özünəməxsus torpaq sahə-
sində fərdi yaşayış evi tikmək is-
təyirsə, o, qeyd olunan parametrləri
nəzərə almaqla, yəni mərtəbələrin
sayı 3, aşırımı 6 metr, hündürlüyü
12 metrdən çox olmayan, evin la-
yihəsini layihəçi tərəfindən hazır-
ladaraq ərizə ilə yerli icra haki-
miyyəti orqanına təqdim edir. Yerli

icra hakimiyyəti orqanı layihəni
şəhərsalma və tikintiyə dair nor-
mativ sənədlərin tələblərinə uyğun
olub-olmadığını yoxladıqdan sonra
Dövlət Tikintidə Təhlükəsizliyə
Nəzarət İdarəsi dövlət nəzarətinin
həyata keçirilməsi üçün 3 iş günü
müddətində barəsində məlumat-
landırma icraatının tətbiq olunduğu
obyektin tikintisi haqqında məlu-
mat verir. Bundan sonra həmin
evlərə layihənin memarlıq plan-
laşdırma bölməsinə uyğun tikilməsi
istiqamətində nəzarət olunur, lazım
gələrsə, bununla bağlı, eyni za-
manda inşaat materiallarından düz-
gün istifadə ilə bağlı tövsiyələr
verilir. Bunu da qeyd edim ki,
fərdi yaşayış evlərinin layihə sə-
nədləri hazırlanarkən əgər mərtə-
bələrin sayı 3-dən, aşırımı 6 metr-
dən, hündürlüyü 12 metrdən çox
olarsa, o zaman obyektin tikiləcəyi
ərazinin qrunt tərkibi yoxlanılır,
layihəçi tərəfindən onun memar-
lıq-planlaşdırma bölməsindən baş-
qa, mühəndis-kommunikasiya böl-
məsi, konstruksiya bölməsi də ha-
zırlanır. Bütün bunlardan sonra
həmin işçi layihə idarə tərəfindən
ekspertizadan keçirilir və eksper-
tiza rəyi verilir. Bununla yanaşı,
biz fərdi evlərin tikintisi zamanı,
əsasən, vətəndaşlara keyfiyyətli,
çəki baxımından ağır olmayan in-
şaat materiallarından istifadə olun-
masını tövsiyə edirik. Və yaxud
dünya təcrübəsindən də aydındır
ki, monolit-karkas sistemi ilə ti-
kilən evlər daha keyfiyyətli, zəl-
zələlərə qarşı daha davamlıdır.
Bunu da əlavə edim ki, bizim ida-
rənin tərkibində mühəndis-geoloji,

beton və sement laboratoriyası da
fəaliyyət göstərir ki, burada ak-
kreditasiya sahəsinə  uyğun olaraq
bir sıra inşaat  materiallarının key-
fiyyət göstəriciləri yoxlanılır və
müvafiq protokollar verilir. Və-
təndaşlar özləri də fərdi şəkildə
bizə müraciət edərək müxtəlif in-
şaat materiallarının keyfiyyət gös-
təriciləri haqqında məlumat ala
bilərlər. Qeyd edim ki, bununla
bağlı bizə həm inşaat materialları
istehsal edən müəssisələr tərəfin-
dən, həm də müxtəlif  tikinti təş-
kilatları tərəfindən də müraciətlər
olunur. Eyni zamanda laboratori-
yanın  əməkdaşları tərəfindən in-
şaat materialları istehsalı müəssi-
sələrində maarifləndirici tədbirlər
aparılır, müxtəlif mövzularda se-
minarlar təşkil olunur  və həmçinin
dövlət nəzarəti həyata keçirilir. 

  – Razi müəllim, son sualımı
yenə də sizə ünvanlamaq istər-
dim. Qanunsuz tikililərlə bağlı
qanunvericilikdə hansı məsu-
liyyət nəzərdə tutulub?

    – Qeyd etdiyiniz hallarla bağlı
məsuliyyət Azərbaycan Respublikası
Mülki Məcəlləsinin 180-ci maddə-
sində nəzərdə tutulub. Belə ki, bu-
rada qeyd olunur ki, tikinti məq-
sədləri üçün ayrılmayan torpaq sa-
həsində və ya buna lazımi icazələr
almadan və ya şəhərsalma və tikinti
normalarını və qaydalarını ciddi
surətdə pozmaqla tikilmiş yaşayış
evi, digər tikili, qurğu və ya başqa
daşınmaz əmlak özbaşına tikili sa-
yılır. Özbaşına tikinti aparmış şəxs
ona mülkiyyət hüququ əldə etmir.
Onun tikintiyə dair sərəncam ver-
mək, onu satmaq, bağışlamaq, ica-
rəyə vermək, digər əqdlər bağlamaq
ixtiyarı yoxdur. Bunu xüsusi olaraq
vurğulamaq istərdim ki, özbaşına
tikintiyə mülkiyyət hüququ məh-
kəmə tərəfindən o şəxs üçün tanına
bilər ki, tikinti aparılmış torpaq sa-
həsi onun mülkiyyətində olsun. Ti-
kinti məqsədləri üçün ayrılmayan
torpaq sahəsində lazımi icazələr al-
madan, şəhərsalma və tikinti nor-
malarını ciddi surətdə pozmaqla ti-
kilmiş bina və qurğular müvafiq
icra hakimiyyəti orqanlarının, ma-
raqlı tərəfin müraciəti üzrə qəbul
edilmiş məhkəmənin qərarı əsasında
sökülə bilər. 

  – Çox sağ olun, redaksiyamıza
gəlib, bizi maraqlandıran sual-
larımızı cavablandırdığınız üçün
minnətdaram. 

Hazırladı: - Səbuhi HƏSƏNOV

Fərdi ev tikməyi arzu edənlər
bunları da bilməlidirlər

  Məlum olduğu kimi, bu gün muxtar respublikamızda əhalinin sosial rifah halının yaxşılaşdırılmasını
nəzərdə tutan bir çox tədbirlər həyata keçirilir. Belə tədbirlərin mühüm bir hissəsini də sakinlərin fərdi
mənzillərə sahib olması təşkil edir. Son illərdə yeni yaşayış binalarının tikilməsi, mövcud olanların dövlət
hesabına yenidən qurularaq sakinlərin istifadəsinə verilməsi, o cümlədən müxtəlif əhali qruplarının
mənzillərlə təmin olunması bu sahədə görülən işlərin ümumi mənzərəsini ortaya qoyur. Əhalinin həyat sə-
viyyəsinin yaxşılaşdırılmasını göstərən amillərdən biri də fərdi yaşayış evlərinin tikintisidir. Diqqət etsək,
digər bölgələrimizlə yanaşı, paytaxt Naxçıvan şəhərində də fərdi evlərin sayı ildən-ilə artmaqdadır, eyni
zamanda belə evlərə sahiblik marağı da böyükdür. Bəs fərdi evlərin tikintisi ilə bağlı sakinlərdən hansı
qaydalara əməl etmələri tələb olunur? Ümumiyyətlə, qanunvericilikdə bununla bağlı hansı müddəalar əks
olunub? Mövzu ilə bağlı müvafiq dövlət qurumlarının nümayəndələrini redaksiyamıza dəvət etmişik. Qo-
naqlarımız Naxçıvan Muxtar Respublikası Prokurorluğunun Hüquqi təminat və informasiya şöbəsinin
böyük prokuroru Razi Quliyev, Fövqəladə Hallar Nazirliyinin Dövlət Tikintidə Təhlükəsizliyə Nəzarət
İdarəsinin rəisi Vüqar Kazımov, Daşınmaz Əmlak və Torpaq Məsələləri üzrə Dövlət Xidmətinin Daşınmaz
əmlak məsələləri şöbəsinin müdiri Əkbər Əliyev və Naxçıvan Şəhər İcra Hakimiyyəti başçısı aparatının
Şəhər təsərrüfatı, memarlıq və tikinti şöbəsinin müdiri-baş memar İqbal Mahmudovdur. 

Dəyirmi masa

    Dünən Dövlət İmtahan Mər-
kəzi tərəfindən respublikanın 16
şəhər və rayonunda ümumi (9 il-
lik) və tam (11 illik) orta təhsil
səviyyəsi üzrə növbəti buraxılış
(qəbul) imtahanları keçirilib. 
    Mərkəz tərəfindən pandemiya
şəraitinin tələblərinə əsasən iş-
tirakçıların yalnız tibbi maska
ilə imtahan binasına daxil olmasına
icazə verilib. Buraxılış rejimi yeni
qaydalara uyğun şəkildə tənzimlə-
nib, imtahan heyəti müvafiq qoru-
yucu vasitələrlə (xüsusi geyim, əl-
cək, üz sipəri, tibbi maska) təmin
olunub. İmtahan binasına daxil olan
iştirakçıların məsafədən ölçə bilən
elektron termometrlə bədən həra-
rətləri yoxlanılıb, zəruri dezinfek-
siyaedici vasitələrdən istifadə olu-
nub. Bütün binalarda imtahan təli-
mata uyğun şəkildə keçirilib, işti-
rakçılara öz bilik səviyyələrini nü-
mayiş etdirmələri üçün zəruri şərait
yaradılıb. 
    Dünənki imtahanlarda, ümumi-
likdə, 15 min 526 nəfər abituriyent
iştirak edib. İmtahanların təşkil edil-
məsi üçün 71 imtahan binası, 1273
imtahan zalı, 71 ümumi imtahan
rəhbəri, 207 imtahan rəhbəri, 1660
nəzarətçi-müəllim, 142 buraxılış
rejimi əməkdaşı, 71 bina nümayən-

dəsi ayrılıb.
    Naxçıvan Muxtar Respublika-
sında 27 imtahan binasında, ümu-
milikdə, 6147 şagird imtahan verib.
Bütün imtahan binalarına baxış ke-
çirilib, imtahan zallarında abituri-
yentlərin rahat şəkildə imtahan ver-
məsi üçün lazımi şərait yaradılıb.
Saat 1100 da başlanan və  3 saat da-
vam edən imtahana 542 zal, 88
rəhbər, 708 nəzarətçi, 54 mühafizəçi,
13 mikroavtobus ayrılıb. 
    Qeyd edək ki, 9-cu sinif üzrə
buraxılış imtahanları, 9 illik orta
təhsil bazasında kolleclərə qəbul
imtahanları və Azərbaycan dili (döv-
lət dili) imtahanlarının nəticələri
yaxın 5 gün ərzində, 11-ci sinif bu-
raxılış imtahanlarında istifadə olunan
açıqtipli tapşırıqların yoxlanılması
uzun müddət tələb etdiyindən nəti-
cələrin 3 həftə ərzində elan olunması
nəzərdə tutulur.

- Güntac ŞAHMƏMMƏDLİ 

Növbəti buraxılış (qəbul) 
imtahanları keçirilib

    Naxçıvan Muxtar Respublikası
Gənc lər və İdman Nazirliyi və “Gənc -
lərin İntellektual İnkişaf Mərkəzi” İc-
timai Birliyi tərəfindən sosial şəbəkə-
lərdə gənclərin asudə vaxtlarının sə-

mərəli keçməsi üçün bir sıra aksiya
və yarışların təşkili diqqət mər-
kəzində saxlanılıb. Belə tədbir-
lərdən biri də “Mütaliədən qalma!”
aksiyasıdır.
    Artıq üç aydan çoxdur ki, da-
vam edən aksiyanın məqsədi
gənc lərdə mütaliəyə marağın daha
da artırılması, kitabları gənclərə
sevdirməkdən ibarətdir. Geridə qoy-
duğumuz iyun ayı ərzində bu aksiyaya
gənclər tərəfindən 47 kitab haqqında
fikir, təəssürat və məlumatlar təqdim
edilib. Bu paylaşımlar haqqında qu-
rumların rəsmi sosial şəbəkələrindən
tanış olmaq olar.
    Qeyd edək ki, keçirilən aksiyaya
iyun ayı ərzində qoşulan gənclərin də

sayı artıb. Şərəf Dadaşova, Abdulla
Kərim, Səmavi Hüseynova, Özləm
Bayramova, Fərid Əliyev, Ramin Hə-
sənli, Nihad Hüseynli, Gülnar Quliyeva,
Taran Qulamov, Bahar Altay, Selcan

Abdullayeva və İnci Nəbiyeva aksiyada
daha fəal şəkildə iştirak etdikləri üçün
Gənclər və İdman Nazirliyi tərəfindən
kitablarla mükafatlandırılıblar.
    Aksiya iyul ayında da davam edir
və ayın 31-də yekunlaşacaqdır.

Naxçıvan Muxtar Respublikası 
Gənclər və İdman Nazirliyinin

mətbuat xidməti

“Mütaliədən qalma!” aksiyası 
davam edir

Qeydiyyat №: 575

Əlyazmalara cavab verilmir
və onlar geri qaytarılmır

ØßÐÃqapısı
Ünvan: AZ-7000,

Naxçıvan şəhəri, “Təbriz” küçəsi 1.

Telefonlar: Məsul katib: 545-62-47 
Şöbələr: 545-81-44, 545-51-18

Müxbirlər: 545-75-21, Faks: 544-52-52
E-mail: serqqapisi@nakhchivan.az

Nömrəyə məsul: Ramiyyə Əkbərova
Qəzet redaksiyanın kompüter mərkəzində yığılıb, səhifələnib və

Əcəmi NPB-də ofset üsulu ilə çap olunmuşdur.

Tiraj: 1500. Sifariş № 487Baş redaktor:
MEHRİBAN SULTANOVA

S
/s Məhsulun adı Ölçü 

vahidi
2020-ci il üçün nəzərdə

tutulan qiymət

1.1 Kartof I növ kq 45 qəpik

1.2 Kartof II növ kq 30 qəpik

1.3 Kartof I və II növ (50%-50% qarışıq) kq 35 qəpik

2.1 Soğan I növ kq 35 qəpik

2.2 Soğan II növ kq 25 qəpik

2.3 Soğan I və II növ (50%-50% qarışıq) kq 30 qəpik

3.1 Alma I növ kq 80 qəpik

3.2 Alma II növ kq 50 qəpik

3.3 Alma I və II növ (50%-50% qarışıq) kq 60 qəpik

Meyvə və tərəvəz məhsullarının soyuducu anbarlara
tədarükü ilə bağlı elan

İqtisadiyyat Nazirliyi muxtar respublikada fəaliyyət göstərən kənd təsərrüfatı məh-
sulları istehsalçılarının nəzərinə çatdırır ki, 15 iyul 2020-ci il tarixdən etibarən tələbat-
dan artıq istehsal olunan meyvə və tərəvəz məhsulları soyuducu anbarlara aşağıdakı
qiymətlərlə qəbul olunacaq.

Məhsulları tədarük edən soyuducu anbarların ünvanını və əlaqə telefonlarını
bildiririk.

S/s Hüquqi və fiziki şəxsin adı Ünvanı Əlaqə nömrələri

1. “Naxçıvan Meyvə-Tərəvəz 
Məhsulları” MMC

Naxçıvan şəhəri,
Ə.Qəmküsar küçəsi (050) 275-91-71

2. “Naxçıvan Avtoservis” MMC Naxçıvan şəhəri,
N. Tusi küçəsi (051) 786-04-04

3. “Yusifoğlu” firması Şərur rayon
Məmmədsabir kəndi (070) 222-13-67

4. Fiziki şəxs Mürşid Həsənov Şərur rayon
Məmmədsabir kəndi (050) 321-41-11

5. Fiziki şəxs Ramiz Həsənov Şərur rayon
Danyeri kəndi (050) 213-55-54

6. Fiziki şəxs Gültəkin 
Əsədova

Şərur rayon
Düdəngə kəndi (050) 668-63-42

7. Fiziki şəxs Fizuli Məhərrəmov Şərur rayon
Yuxarı Aralıq kəndi (050) 314-13-72

8. Fiziki şəxs Əhəd Camalov Şərur rayon
Yuxarı Aralıq kəndi (070) 930-09-79

9. Fiziki şəxs Fəzail Ağayev Şərur rayon
Yuxarı Aralıq kəndi (070/060) 370-01-57

10. Fiziki şəxs Sucəddin Seyidov Şərur rayon
Çərçiboğan kəndi (050) 687-70-27

11. Fiziki şəxs Yaqub Tağıyev Şərur rayon
Cəlilkənd kəndi (070/060) 329-29-30

12. Fiziki şəxs Qafar Zeynalov Şərur rayon
Cəlilkənd kəndi (050) 366-77-89

13. Fiziki şəxs Vəli Zamanov Şərur rayon
Sərxanlı kəndi (070) 354-70-24

14. Fiziki şəxs Vaqif Seyidov Şərur rayon
Çərçiboğan kəndi (050) 358-82-89

15. Fiziki şəxs Əfrasiyab Qasımzadə Şərur rayon
Düdəngə kəndi (070) 222-37-36

16. Fiziki şəxs Elxan Cabbarov Ordubad şəhəri,
Şəhriyar qəsəbəsi (050) 383-70-89

17. Fiziki şəxs Müsrza Əliyev Ordubad şəhəri,
N.Rzayev küçəsi (050) 325-87-77

18. Fiziki şəxs Əli Əlixanlı Kəngərli rayon
Yurdçu kəndi (070) 211-14-11

Qeyd: Kənd təsərrüfatı məhsullarının istehsalçıları öz məhsullarını yuxarıda qeyd
edilən sahibkarlara müraciət edərək icarə müqaviləsi əsasında soyuducu anbarlarda
saxlaya bilərlər.  Əlavə məlumat üçün İqtisadiyyat Nazirliyinin aşağıdakı nömrələri ilə
əlaqə saxlaya bilərsiniz  (Tel: 544-50-03, 545-75-77).  

Naxçıvan Muxtar Respublikası
İqtisadiyyat Nazirliyinin mətbuat xidməti

    Qeyd: İyun ayında texniki itki nəzərə alınmaqla daxil olan 36 milyon 308 min kilovat-saat elektrik

enerjisinin dəyəri 3 milyon 69 min 100 manat olmuş, cəmi 3 milyon 72 min 100 manat vəsait toplan-

mışdır ki, bu da istifadə olunan enerjinin dəyərinin 100,1 faizini təşkil edir.

Naxçıvan Muxtar Respublikasının Dövlət Energetika Xidməti üzrə
2020-ci ilin iyun ayında verilən elektrik enerjisinin həcmi, satışdan

daxil olan vəsait və ödənilmə faizi haqqında məlumat

S
/№ Şəhər və rayonlar 

Enerjinin 
miqdarı

(min
kvt/saat)

Enerjinin
dəyəri 

(min manat)

Toplanan
vəsait 

(min manat)

Ödənilmə 
faizi

1. Naxçıvan şəhəri 4135 308,0 308,0 100,0

2. Şərur rayonu 2002 141,2 141,2 100,0

3. Babək rayonu 1834 129,5 129,5 100,0

4. Ordubad rayonu 1022 72,0 72,0 100,0

5. Culfa rayonu 1150 81,3 81,3 100,0

6. Kəngərli rayonu 647 46,7 46,7 100,0

7. Şahbuz rayonu 198 14,2 14,2 100,0

8. Sədərək rayonu 148 10,7 10,7 100,0

9. Muxtar respublikanın müəssisə
və təşkilatları 25172 2265,5 2268,5 100,1

Naxçıvan Muxtar 
Respublikası üzrə cəmi: 36308 3069,1 3072,1 100,1

Naxçıvan Muxtar Respublikası üzrə 2020-ci ilin iyun ayında verilən
təbii qazın həcmi, satışdan daxil olan vəsait və ödənilmə faizi

haqqında məlumat

S
/№

Şəhər və rayonlar
Təbii qazın həcmi

(kubmetr)
Təbii qazın

dəyəri 
(manat)

Daxil olan
vəsait 

(manat)

Ödənilmə 
faizi

1. Naxçıvan şəhəri 1497006 171789 171806 100,0

2. Şərur rayonu 860541 91701 91708 100,0

3. Ordubad rayonu 465978 49714 49717 100,0

4. Babək rayonu 793048 90051 90056 100,0

5. Kəngərli rayonu 300443 32595 32596 100,0

6. Culfa rayonu 450895 48277 48277 100,0

7. Şahbuz rayonu 257792 28387 28387 100,0

8. Sədərək rayonu 128996 13330 13330 100,0

9. Muxtar respublikanın 
müəssisə və təşkilatları 4405935 669753 755453 112,8

Naxçıvan Muxtar 
Respublikası üzrə cəmi: 9160634 1195597 1281330 107,2

    Naxçıvan Muxtar Res-
publikası Ədliyyə Nazirli-
yinin təşkilatçılığı, Naxçıvan
Dövlət Universitetinin və
“Naxçıvan” Universitetinin
müəllim və tələbələrinin iş-
tirakı ilə “Nikahın pozul-
masının hüquqi və sosioloji
tərəfləri” mövzusunda on-
layn konfrans keçirilib.
    Konfransı Ədliyyə Na-
zirliyinin Təşkilat-nəzarət şöbəsinin rəisi Səttar
Zamanov açaraq tədbirin əhəmiyyəti barədə mə-
lumat verib. Qeyd olunub ki, muxtar respublikada
aztəminatlı ailələrə ünvanlı sosial yardımların
verilməsi, gənc ailələr üçün yeni yaşayış kom-
plekslərinin tikilməsi və onlara ipoteka kreditlə-
rinin ayrılması ailə institutuna göstərilən qayğının
bariz nümunəsidir. Məhz bu siyasətin nəticəsidir
ki, ailə quran gənclərin sayı ildən-ilə artır, bo-
şanmaların sayı isə azalır. Dövlətin ailənin cə-
miyyətdəki layiqli mövqeyinə təminat yaratmaq
istiqamətindəki siyasətini özündə ehtiva edən
Azərbaycan Respublikasının Ailə Məcəlləsi ni-
kahın bağlanması, nikaha xitam verilməsi və
onun etibarsız sayılması qaydaları və şərtlərini
müəyyən edir. 
     Təəssüf ki, bəzən ailədaxili baş verən anlaşıl-
mazlıqlar və münaqişələr ər-arvadın birgə yaşamasının
və ailənin saxlanmasının qeyri-mümkünlüyünü

zəruri edir. Bu da tərəflər
arasında  nikahın pozul-
ması ilə nəticələnir. Tə-
rəflər məhkəməyə və
qeydiyyat şöbəsinə mü-
raciət edərək  nikahlarını
pozurlar. Bu cür halların
baş verməsi gələcəkdə
həmin ailədə böyüyən
uşaqların həyatına, tər-
biyəsinə mənfi təsir edir.

    Mövzu ətrafında nazirliyin  əməkdaşı Həbibə
Əliyeva “Nikahın pozulmasının hüquqi tərəfləri”
mövzusunda çıxışında qeyd edib ki, ailə münasi-
bətlərinin hüquqi tənzimi, ailədaxili məsələlərin
qarşılıqlı razılıq əsasında həll olunması uşaqların
ailə tərbiyəsinin üstünlüyü, onların rifahına və
inkişafına qayğı  prinsiplərinə uyğun həyata
keçirilir. 
    Onlayn konfransda nazirliyin əməkdaşı Rəşad
Allahverdiyev, Məhkəmə Ekspertizası Mərkəzinin
psixoloq eksperti Fariz Səyyadov, “Naxçıvan”
Universitetinin müəllimi Aygün Rüstəmova, Nax-
çıvan Dövlət Universitetinin müəllimi Yunis
Xəlilov müxtəlif mövzularda çıxış edərək işti-
rakçılara ətraflı məlumat veriblər.
    Sonda müzakirələr aparılıb.

Naxçıvan Muxtar Respublikası
Ədliyyə Nazirliyinin 

mətbuat xidməti 

Onlayn konfrans keçirilib


